JARDUERAK

	1. Lengoaia bisuala eta idatzia


· Pelikula mutu bat ikusi gero taldeka bildu eta elementu esanguratsuak elkarrekin aztertu.

· 2 orrialdetako komiki edo story-board bat egin. Aurrez ezagututakoa landuz eta asmatuz.

· Poesiak, sloganak, testu motzak e.a. irakurri eta esanahietan sakondu denok elkarrekin eztabaiduz. Ondoren bakoitzak berea asmatu.

· Publizitateko iragarki  bat aurkeztu eta galderak eginez debatera eraman.

· Gerrate zibileko kartel desberdinekin ariketa bera egin.

· Esaldia eman eta ikasleek irudia egin eta alderantziz.

· Klaseari gai bat aurkeztu eta horri buruzko kartela egin beharko dute. Taldeka banatuta egonen dira eta material kantitate ezberdinak banatuko dizkiegu: batzuk koloreak izango dituzte, beste batzuk soilik txuri-beltzean egin ahalko dute beraien kartela, fotokopiak izango dituzte beste batzuek..., horrela baliabideen arabera emaitza ezberdinak lortzen direla ikusiko dute.

	2. Koloreen teknikak: Munduko kulturak


· Koloreen esanahi desberdinak munduko kultura ezberdinen arabera zein den erakutsi. Aipatzen ditugun lurraldeak mapan kokatu.

· Forma lauekin bi konposizio egin.

-Figuratiboa kolore ezberdineko forma lauekin tamainen erabilera eta gainjartzeak eginez.

-Abstraktua kolore ezberdinetako kartulinekin toleste eta kurbatzeak eginez.

· Fotokopia erabili, margotuz eta formak sinplifikatuz.

· Kultura eta garai ezberdinetako kartelak aztertzen dituen lan kooperatiboa egin  taldeka. Honetarako interneten informazioa bilatu beharko dute, guk zenbait helbide emango dizkiegu eta beraiek beste batzuk begiratu beharko dituzte, erreferentzi bibliografikoan aipatuz.

· Mikroskopioaren laguntzaz inprimatutako kartel bat ikusi eta

kolore nahasketak aztertu.

	3. Ehundurak karteletan eta naturan


· Ehundura desberdinen adibideak eman eta ikasleek gustukoa aukeratu gero eurek berea egiteko. Materiala emanda froga batzuk egin, zuntz desberdinak erabiltzen.

· Zuhaitzen ustiapena aztertu munduan eta Euskal Herrian. Paper birziklapena aztertu. Zein animali bizi diren basoan E.H. -n.

· Kartel bat hartu eta bere ehunduraren analisia egin beste batzuekin konparatuz. Ikusitakoa marraztu. 

· Irtenaldia basora zuhaitz desberdinak ikusi, sailkatu eta ehunduretaz jabetzeko.

	4. Konposaketa


· Munduko indigena ezberdinen diseinuak batu eta konparatu.

-Ehungintzan, marrazki, margolan, zeramikan e.a. aurkitutakoak.

-Gaur egunekoak.

· Puntu eta marrez bi konposizio egin.

-Kolore, tamaina, forma ezberdinetako planoak eta marrak kontrastatuz.

-Marrazketa geometrikoa marra paraleloz, kolore ezberdinez...

· Konposaketa adierazgarria duten artelanak aztertu. 

· kartel ezberdinak ezagutu eta konposaketak izan ahal duen garrantziaz jabetu.

· Kartel bat egin nahi den gaia eta teknika erabilita.

	5. Bolumenaren irudikapena


· Inguruko objektu batzuk hartu eta hauek marraztu argi-ilunaren teknika erabilita.

· Objektu erraz bat aukeratu eta hori buztinez egitea hiru dimentsioetan.

· Material birziklatuekin bolumen berdina eraikitzea.

· Bi dimentsiotako baliabide batean hiru dimentsiotako objektu bat marraztea.

	6. Espazioaren antolaketa


· Taldeka bionbo ezberdinak egin eta denen artean ondoren klasean antolatu eurek nahi duten moduan, lekuz aldatuz eta etengabe espazio berriak sortuz.

· Irudimenezko gustuko gela  diseinatu zirriborroz.

· Irudikatutako gela ordenadorez diseinatu frogen bidez programa ezagutu eta erabiltzen Ikasi. Perspektiba desberdinak inprimatu eta emandako objektu desberdinak antolatu.

· Asmatutako gela horren maketa bat egin

· Kultura ezberdinen etxebizitzak ezagutu munduko zonalde bat eman eta talde txikitan eurek bilatu. Gero denen artean aurkitutakoak aztertu eta konparatu.   

